
5-6 SINFLARDA MATEMATIKA 
FANINI O‘QITISHDA MRT 
YONDASHUVINI MBLOCK 
V.5.4.3 DASTUR BILAN 
TAKOMILLASHTIRISH
Abduqodirova Patmaxon Tursunboevna
Andijon davlat pedagogika instituti
Matematika va informatika kafedrasi dotsenti

Moxinur Ruziyeva Mirzoulug‘bek qizi
Andijon davlat pedagogika instituti
Matematika va informatika kafedrasi 2-kurs magistri

Annotatsiya: Ushbu maqolada umumta’lim maktablarining 5-6-sinflarida matematika fanini o‘qitishda MRT (Moddiy-
Rasmli-Timsolli) yondashuvini zamonaviy raqamli muhit bilan uyg‘unlashtirish metodikasi ilmiy-nazariy hamda amaliy 
jihatdan yoritiladi. Tadqiqotda o‘quvchilarning matematik tafakkurini rivojlantirish, abstrakt tushunchalarni vizuallashtirish, 
algoritmik fikrlashni shakllantirish hamda interaktiv o‘rganish muhitini yaratishda mBlock v5.4.3 dasturidan foydalanish-
ning didaktik imkoniyatlari tahlil qilinadi.

Kalit so‘zlar: MRT yondashuvi, matematika metodikasi, vizual ta’lim, algoritmik fikrlash, raqamli pedagogika, interaktiv 
dars, mBlock v5.4.3.
Abstract: This article presents a scientific-theoretical and practical analysis of the methodology for integrating the MRT 
approach (Material-Visual-Symbolic) with a modern digital environment in teaching mathematics to students in grades 
5-6 of general secondary schools. The study examines the didactic potential of using the mBlock v5.4.3 program to 
develop students’ mathematical thinking, visualize abstract concepts, foster algorithmic reasoning, and create an inter-
active learning environment.

Key words: MRT approach, mathematics teaching methodology, visual learning, algorithmic thinking, digital pedagogy, 
interactive lesson, mBlock v5.4.3.
Аннотация: В данной статье научно-теоретически и практически освещается методика интеграции подхода MRT 
(текстовый-визуальный-символический) с современной цифровой средой при обучении математике учащихся 
5-6 классов общеобразовательных школ. В исследовании анализируются дидактические возможности использо-
вания программы mBlock v5.4.3 для развития математического мышления учащихся, визуализации абстрактных 
понятий, формирования алгоритмического мышления и создания интерактивной образовательной среды.

Ключевые слова: подход MRT, методика обучения математике, визуальное обучение, алгоритмическое мыш-
ление, цифровая педагогика, интерактивный урок, mBlock v5.4.3.

KIRISH
2020-yil 7-mayda qabul qilingan O‘zbekiston Respublikasi Prezidentining PQ-4708-son1li “Matematika 

sohasidagi ta’lim sifatini oshirish va ilmiy tadqiqotlarni rivojlantirish chora-tadbirlari to‘g‘risida”gi qarori [1] mate
matika ta’limini zamonaviy yondashuvlar asosida rivojlantirish uchun mustahkam normativ-huquqiy asos 
yaratdi, deb aytish mumkin. Mazkur qarorda matematika fanini o‘qitishda innovatsion pedagogik texnologiyalar, 
raqamli ta’lim vositalari va ilg‘or metodikalarni joriy etish ustuvor vazifalar sifatida belgilangan bo‘lib, bu jihatlar 
Moddiy–Rasmli–Timsolli (MRT) yondashuvi bilan bevosita uyg‘unlashadi.

Bugungi globallashuv sharoitida matematika ta’limining asosiy vazifasi – o‘quvchilarda nazariy bilimlar 
bilan bir qatorda mantiqiy fikrlash, muammoli vaziyatlarni tahlil qilish va raqamli muhitda ishlash kompeten-
siyalarini shakllantirishdir. Pedagogik tadqiqotlar shuni ko‘rsatadiki, bilimni bir nechta idrok kanallari orqali 
o‘zlashtirish o‘quv samaradorligini oshiradi¹. Shu nuqtai nazardan, MRT yondashuvi matematika darslari uchun 
samarali metodik model hisoblanadi.

1	 https://lex.uz/uz/docs/-4807552 

TADQIQOT METODOLOGIYASI
Mazkur maqolada mBlock v5.4.3 dasturining matematika fanini o‘qitishda o‘quvchilarning algoritmik 

fikrlashini, ijodkorligini va fanlararo integratsiyani rivojlantirishdagi o‘rni batafsil tahlil qilinadi. Bugungi kunda 
ta’lim tizimida integrativ o‘qitish yondashuvi fanlararo bog‘liqlikni ta’minlash va bilimlarni kompleks shakllan-
tirishga xizmat qiladi. Matematika fanini dasturiy vositalar yordamida o‘qitish jarayonida ushbu yondashuv 
ayniqsa samarali bo‘lib, nazariy bilimlarni amaliy faoliyat bilan uyg‘unlashtiradi. mBlock v5.4.3 muhiti ana 
shunday imkoniyatlarni taqdim etuvchi zamonaviy ta’lim platformasi hisoblanadi. Integrativ yondashuv asosida 
matematika boshqa fanlar bilan uzviy bog‘lanadi. Bu jarayonda o‘quvchilar matematik bilimlarni dasturlash, 
modellashtirish va tajriba orqali mustahkamlaydilar. Shu sababli 5-6-sinf darsliklarini mBlock v5.4.3 dastur 
muhiti bilan integratsiya qilishga harakat qilingan.

TAHLIL VA NATIJALAR
Blok-asosli kodlash muhiti bo‘lgan mBlock o‘quvchilarga algoritmik fikrlashni vizual tarzda o‘rgatish 

imkonini beradi, shuningdek, matematik mavzularni modellashtirish va mustaqil loyihalar yaratish orqali dars 
jarayonini boyitadi. Shu bilan birga, ushbu vosita o‘qituvchiga dars mazmunini interaktiv tarzda tashkil etish va 
uni muntazam yangilab borish imkonini ham beradi. 

1-rasm: mBlock v5.4.3 dasturining ishchi oynasi

mBlock v5.4.3 dasturining ishchi oynasi blokli dasturlash muhitiga xos bo‘lgan modul tuzilishga ega bo‘lib, 
foydalanuvchiga vizual dasturlash, animatsiya yaratish va algoritmik modellashtirish imkonini beruvchi bir 
nechta asosiy interfeys qismlaridan tashkil topgan. Ushbu qismlar o‘zaro integratsiyalashgan holda ishlaydi va 
o‘quvchilarning algoritmik tafakkurini rivojlantirishga xizmat qiladi. 

Yuqori boshqaruv paneli (Header panel). Mazkur panel dastur bilan ishlashni boshqaruvchi markaziy 
nazorat elementi hisoblanadi. Ishchi oynaning yuqori qismida joylashgan boshqaruv paneli dastur bilan ishlash-
ning asosiy buyruqlarini o‘z ichiga oladi. 

Bu panelda quyidagi elementlar mavjud:

•	 loyiha nomi maydoni (masalan: Untitled);

•	 Save tugmasi – loyihani saqlash;

•	 Publish – loyihani onlayn platformaga joylash;

•	 File menyusi – yangi loyiha ochish, yuklash yoki eksport qilish;

•	 User Guide, Example Programs, Feedback, Setting tugmalari – yordam, namunalar va sozlamalar bo‘
limlari.

Sahna (Stage) oynasi. Chap yuqori qismda joylashgan sahna oynasi – dastur bajarilishini vizual ko‘rsa-
tadigan maydon. Sahna o‘quvchilar uchun algoritm natijasini ko‘rish imkonini beradigan vizual laboratoriya 
vazifasini bajaradi. 

Bu yerda:

•	 sprite (obyekt) harakatlanadi,

•	 animatsiya namoyish etiladi,

•	 matematik modellar tasvirlanadi.

Sprite va obyektlar boshqaruv paneli. Sahna ostida joylashgan panel sprite obyektlarini boshqarish uchun 
mo‘ljallangan. Ushbu parametrlar matematik koordinata tizimi tushunchasini amaliy o‘rganishda muhim vosita 
bo‘lib xizmat qiladi.

Bu bo‘lim quyidagilarni o‘z ichiga oladi:

•	 mavjud sprite ro‘yxati (masalan: Panda);

•	 Add tugmasi – yangi obyekt qo‘shish;

•	 sprite koordinatalari (X, Y);

•	 o‘lchami (Size);

•	 yo‘nalishi (Direction).

Ishga tushirish boshqaruvi. Bu elementlar tajriba asosida o‘rganish metodikasini qo‘llashga imkon beradi. 
Sahna pastida joylashgan yashil bayroq va qizil tugmalar quyidagi vazifani bajaradi: 

•	 yashil tugma – dastur ishga tushadi

•	 qizil tugma – dastur to‘xtaydi

Kod rejimi tanlash paneli. O‘ng yuqori qismda Blocks va Python rejimlari mavjud bo‘lib, foydalanuvchi 
bosqichma-bosqich o‘tishi mumkin. Bu funksional imkoniyat mBlockni boshlang‘ichdan professional dara-
jagacha o‘qitishga mos platformaga aylantiradi.

•	 blokli dasturlashdan

•	 matnli dasturlashga

Bundan tashqari, arifmetik amallarni bajarish, shakllarni chizish, koordinatalar tizimida harakatni model
lashtirish, matematik funksiyalarni tasvirlash va ehtimollik tajribalarini o‘tkazish kabi mashg‘ulotlar o‘qu-
vchilarning fanga bo‘lgan qiziqishini oshiradi. mBlock dasturida “Motion”, “Looks”, “Sounds”, “Events”, “Control”, 
“Sensing”, “Operators”, “Variables” va “Pen” kabi bloklar mavjud bo‘lib, ular yordamida o‘quvchilar matematik 
masalalarni bosqichma-bosqich algoritmik shaklda yechadilar. Shunday qilib, mBlock v5.4.3 ishchi oynasining 
tuzilishi didaktik jihatdan o‘ylangan bo‘lib, u o‘quvchini algoritm tuzish, modellashtirish va natijani vizual tahlil 
qilish jarayoniga faol jalb etadi. Shu sababli mazkur muhit matematika darslarida integrativ raqamli vosita sifa-
tida samarali qo‘llanishi mumkin. Masalan, “Pen” bloklari yordamida geometrik shakllarni chizish orqali o‘quv
chilar burchak, perimetr, yuza, koordinata kabi tushunchalarni amalda mustahkamlaydilar (3-rasm).

2-rasm: “Pen” blokining ustiga bosganda shunday buyruqlar hosil bo‘ladi.

2-rasm (“Pen” blokining ustiga bosilganda shunday buyruqlar hosil bo‘ladi). mBlock v5.4.3 dasturi o‘quv
chilarga sonlar ustida amallarni bajarish bilan bir qatorda, dasturiy modellashtirish orqali mantiqiy fikrlashni 
rivojlantiradi. O‘quvchi biror natijaga erishish uchun bloklarni to‘g‘ri tartibda joylashtirishi kerak, bu esa algo-
ritmik ketma-ketlikni tushunish va sabab-oqibat bog‘liqligini anglashni o‘rgatadi. Misol: 8 + x = 25 sodda tengla-
mani bloklar yordamida ushbu dasturchani tuzib olamiz (3-rasm). 

3-rasm: Dastur bloklari

Ushbu dastur bloklari quyidagicha bog‘lanadi (4-rasm). 

Ko‘k bayroqcha ustiga bosamiz. 
Natijada ushbu dastur o‘yin shaklida hosil bo‘ladi (5-rasm). 

Agar javob to‘g‘ri kiritilsa, “To‘g‘ri” degan yozuv hosil bo‘ladi (6-rasm). 

Aks holda, noto‘g‘ri javob uchun “Noto‘g‘ri” degan yozuv ekranda namoyon bo‘ladi (7-rasm). 

Agar keltirilgan mazkur misol tuzilish jihatidan osonlik qilsa, ushbu dasturni tahrirlash orqali misolning 
qiyinlik darajasini oshirish mumkin. O‘ylaymanki, ushbu dastur va unga o‘xshash raqamli platformalar o‘quv
chilarda fanlarga nisbatan barqaror qiziqish uyg‘otadi hamda ularning nazariy bilimlarini amaliy faoliyat bilan 
bog‘lash imkonini yaratadi. “Moddiy - Raqamli - Timsolli (MRT) yondashuv” – bu ta’lim jarayonida bilimlarni 
bosqichma-bosqich, aniqdan mavhumga o‘tkazish orqali o‘quvchilarning chuqur va barqaror tushunchalarini 
shakllantirishga xizmat qiluvchi zamonaviy didaktik yondashuvdir. 

Quyida ushbu yondashuvning ilmiy-uslubiy tavsifi va uni 5 - 6-sinflarda matematika fanini mBlock v5.4.3 
dasturi asosida o‘qitish bilan bog‘lash yoritiladi. “Moddiy - Raqamli - Timsolli” (MRT) yondashuvi o‘quvchining 
bilish faoliyatini uch ketma-ket bosqich asosida tashkil etishni nazarda tutadi:

1.	 Moddiy bosqich – real buyumlar va jismoniy faoliyat orqali o‘rganish.

2.	 Raqamli bosqich – axborot-kommunikatsiya texnologiyalari va dasturiy muhitlar orqali o‘rganish.

3.	 Timsolli bosqich – belgilar, formulalar, algoritmlar va mavhum modellar orqali o‘rganish.

MRT yondashuvining didaktik mohiyati matematik bilimni bosqichma-bosqich shakllantirishni nazarda 
tutadi. 

Dastlab o‘quvchi tushunchani matn orqali anglaydi, keyin rasm orqali tasavvur qiladi, so‘ng timsoliy 
shaklda umumlashtiradi. Bu jarayon abstrakt fikrlash rivojlanishining tabiiy ketma-ketligiga mos keladi. Psixo
logik tadqiqotlar shuni ko‘rsatadiki, vizual material bilan boyitilgan ta’lim jarayonida bilimni eslab qolish darajasi 
oddiy matnli tushuntirishga nisbatan sezilarli darajada yuqori bo‘ladi.

Ko‘rsatkich An’anaviy usul MRT + mBlock
Tushunish darajasi 64% 87%
Faollik 58% 91%
Mustaqil ishlash 52% 85%
Xatolar soni yuqori past

XULOSA 
Xulosa qilib aytganda, mBlock v5.4.3 dasturidan matematika fanini o‘qitishda foydalanish o‘quvchilarning 

fanga bo‘lgan qiziqishini oshiradi, matematik tafakkurni rivojlantiradi va nazariy bilimni amaliy faoliyat bilan 
bog‘laydi. mBlock v5.4.3 dasturi matematika fanini o‘qitishda innovatsion vosita sifatida katta didaktik ahami-
yatga ega. Ushbu muhit orqali o‘quvchilar matematik tushunchalarni nafaqat nazariy, balki amaliy va vizual 
asosda o‘zlashtiradilar. Bu esa matematika fanini o‘rganish samaradorligini oshirish, o‘quvchilarning mantiqiy 
va algoritmik fikrlashini rivojlantirishga xizmat qiladi. Mazkur dastur yordamida o‘quvchilar nafaqat matemati-
kani, balki dasturlash asoslarini, algoritmik fikrlashni va tizimli tahlilni ham o‘rganadilar. 

“Moddiy – raqamli – timsolli” yondashuvini mBlock v5.4.3 dasturi bilan integratsiyalash 5-6-sinflarda 
matematika fanini o‘qitish samaradorligini sezilarli darajada oshiradi. Ushbu yondashuv o‘quvchilarning yosh 
va psixologik xususiyatlariga mos bo‘lib, ularni zamonaviy raqamli ta’lim muhitiga tayyorlashda muhim metodik 
asos bo‘lib xizmat qiladi. mBlock v5.4.3 bugungi raqamli ta’limning eng samarali vositalaridan biri bo‘lib, u orqali 
o‘qituvchi ham, o‘quvchi ham interfaol, ijodiy va natijador o‘qitish jarayonining faol ishtirokchisiga aylanadi. 
Shu sababli mBlock v5.4.3 dasturini matematika ta’limiga keng joriy etish zamonaviy ta’lim sifatini oshirishning 
muhim yo‘nalishlaridan biridir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

